
























































अगस्त : १९५८ : २९ : 
  

  देखो, यह श्रद्धा की महिमा! स्वभाव-सन्मुख दृष्टि होने पर जो सम्यक्त्वरूपी जगमगाता 

हुआ सूर्य उदित हुआ, उस सूर्य का प्रताप समस्त कर्मों को नष्ट कर देता है । निःशंकता, निःकांक्षा, 

निर्विचिकित्सा, अमूढ़दृष्टि, उपगूहन, स्थितिकरण, वात्सल्य और प्रभावना--इन आठ अंगोंरूपी 

किरणों से जगमगाता हुआ जो सम्यक्त्वरूपी उदय हुआ, उसके प्रताप द्वारा सम्यग्दृष्टि समस्त कर्मों 

को भस्म करके अल्पकाल में ही सिद्धपद को प्राप्त करता है । पूर्वकर्मों का उदय वर्तता होने पर भी 

दृष्टि के बल से सम्यग्दृष्टि को नये कर्मों का किंचित्‌ बंध नहीं होता; किन्तु पूर्वकर्मों की निर्जरा ही 

होती जाती है। उदय है, इसलिये बंध होता है--यह बात तो कहीं उड़ गई। उदय के समय 

चिदानन्दस्वभाव के ओर की दृष्टि के बल से आत्मा उस उदय को खिरा देता है; इसलिये वह उदय 

उसे बंध का कारण हुए बिना झर ही जाता है । इस प्रकार ज्ञानी को स्वसन्मुख-परिणति के कारण 

कर्म की निर्जरा ही होती है और स्वसन्मुख-चारित्र बल द्वारा अल्काल में सर्व कर्मों का नाश करके 

वह सिद्ध पद को प्राप्त होता है ।--ऐसी सम्यग्दर्शन की महिमा है । 

मैं टंकोत्कीर्ण एक ज्ञायकस्वभाव हूँ--ऐसी प्रतीति के बल से सम्यक्त्व को निःशंकतादि 

आठ गुण होते हैं और शंकादि आठ दोषों का अभाव होता है; इसलिये उसे मिथ्यात्व संबंधी बन्धन 

नहीं होता किन्तु निर्जरा ही होती है | सम्यक्त्वी के आठ अंगों का आचार्यदेव आठ गाथाओं द्वारा 

अद्भुत वर्णन करते हैं । 

(१ ) सम्यग्दृष्टि का निःशंकित अंग 

यए्चचुरोपि पादान्‌ छिनति तानू कर्मबन्ध मोहकरान्‌। 

a निएशंकश्चेतयिता सम्यग्दृष्टिज्ञातव्य: ॥२२९॥ 

देखो, यह सम्यक्त्वी जीव का चिह्न ! यह सम्यक्त्वी के आधार ! सम्यग्दृष्टि धर्मात्मा जानता 

है कि मैं तो एक टंकोत्कीर्ण ज्ञायकभाव हूँ, मेरे स्वभाव में बन्धन है ही नहीं; इस प्रकार अबंध 
ज्ञायकस्वभाव की दृष्टि में धर्मी को बंधन की शंका नहीं होती । आत्मा के स्वभाव में बंधन की शंका 

या भय हो, वह तो मिथ्यात्वभाव है, धर्मी को उसका अभाव है। कर्म और उस कर्म की ओर का 

भाव मेरे स्वभाव में है ही नहीं; मैं तो अबंधस्वभाव हूँँ--ऐसी दृष्टि में धर्मी को निःशंकता है; 

इसलिये उसे शंका कृत बंधन नहीं होता, किन्तु निर्जरा ही होती है । 

देखो भाई | लाखों-करोड़ों रुपये खर्च करने पर भी यह वस्तु नहीं मिल सकती, यह तो 

अन्तर की वस्तु है | पैसा तो पूर्व पुण्य से प्राप्त हो जाता है, किंतु यह वस्तु तो पुण्य से भी नहीं मिल 

सकती | पैसा और पुण्य दोनों से पार अंतर की रुचि और प्रतीति का यह विषय है । मैं तो एक ज्ञाता- 

दृष्टा स्‍्वभावमय हूँ, अन्य बंधभाव मेरे स्वरूप में हैं ही नहीं,--ऐसी दृष्टि द्वारा अबंध परिणामरूप 

वर्तते हुए सम्यग्दृष्टि धर्मात्मा को बंधन होने की शंकारूप मिथ्यात्वादि का अभाव है । धर्मी जानता 

है कि मैं तीनोंकाल ज्ञायकस्वभाव हूँ; “' मेरा ज्ञायकस्वभाव कर्म से आच्छादित हो गया ''--ऐसी 

शंका उसे नहीं होती | कर्म बंध के कारणरूप मिथ्यात्वादि भावों का मेरे स्वभाव में अभाव ही 

है--ऐसी ज्ञायकस्वभाव की नि:शंकता ही धर्म का साधन है | ज्ञायकस्वभाव की मुख्यता हुई, वहाँ 

अन्य साधनों में व्यवहार साधन का उपचार आया; किन्तु जहाँ ज्ञायकस्वभावोन्मुख दृष्टि नहीं है, 

वहाँ तो अन्य साधन को व्यवहार साधन भी नहीं कहा जाता। 

जीव को ऐसा लगना चाहिये कि अरे ! मेरा क्या होगा ? मेरा हित कैसे होगा ? अनादि संसार 

में कहीं बाह्य में शरण नहीं मिली, इसलिये अन्तर में अपनी शरण ढूँढूँ। क्या इसी स्थिति में रहना 

है ? भाई, अंतर में तेरी शरण है, उसे पहिचान। तेरा आत्मा ज्ञायकस्वभावमय है और वही तुझे 

शरणभूत है । 
सम्यक्त्वी धर्मात्मा ने अपने श्रुव ज्ञायकस्वभाव को जानकर उसकी शरण ली है; उस 

स्वभाव की शरण में उसे कर्म-बन्धन होने की शंका ही नहीं है, इसलिये उसे बन्धन नहीं होता 

किंतु निर्जरा ही होती है । 

चौथे गुणस्थान में विद्यमान सम्यक्त्वी को भी ज्ञायकस्वभाव की दृष्टि में निःशंकता है; 

बंधनकर्ता मिथ्यात्वादि भाव मेरे स्वभाव में हैं ही नहीं; ऐसे भान में धर्मी को बंधन की शंका नहीं 

होती, इसलिये उसे शंकाकृत बंधन नहीं होता, किन्तु निःशंकता के बल से पूर्व कर्मों की भी निर्जरा 

हो जाती है। 
(२ ) सम्यग्दृष्टि का निःकांक्षित अंग 

यस्तु न करोति कांक्षा कर्मफलेषु तथा सर्व धर्मेषु। 

a निष्कांक्षए्चेतथिता सम्यग्दृष्टिज्ञातव्य: ॥२३०॥ 

मैं तो एक ज्ञायकभाव ही हूँ; ज्ञायकस्वभाव ही मेरा धर्म है, इसके अतिरिक्त कोई भी बाह्य 

धर्म मेरे नहीं हैं; कर्मों से और उनके फल से मैं अत्यन्त भिन्न हूँ ।--ऐसे अन्तरभान में धर्मी को 

किसी भी कर्म या कर्मफल की आकांक्षा नहीं है; उन सब को वह पुदूगल-स्वभाव जानता है और 

ज्ञायकस्वभाव से भिन्न सर्व धर्मों के प्रति कांक्षा से वह रहित है | इसप्रकार धर्मी जीव नि:कांक्ष है; 

  

  

  

  

    

  

  

    

  

 



अगस्त : १९५८ : ३१४: 
  

  इसलिये उसे कांक्षाकृत बंधन नहीं होता किंतु पूर्व कर्मों की निर्जरा हो जाती है। 

मैं ज्ञानस्वभाव हँ--ऐसी ज्ञान निधि जिसने अपने पास देखी है, उसे पर की कांक्षा कैसे 
होगी ? आनन्द से भरपूर चैतन्य ऋद्धि के निकट जगत की किसी भी ऋद्धि की ज्ञानी इच्छा नहीं 

करता | क्योंकि-- 

  

  

“सिद्धि-ऋद्धि-वृद्ध्धि-दीसै घट में प्रगट सदा, 

अंतर की लक्ष्मी सों अजाची लक्षपती है; 

aa Wed के उदास रहें जगत सों, 
सुखिया सदैव ऐसे जीव समकिती हैं।'' 

सम्यकत्वी जानता है कि अहो ! मेरे आत्मा की सिद्धि-ऋद्धि और वृद्धि सदैव मेरे घट में- 

अन्तर में है । ऐसी अन्तर की चैतन्य लक्ष्मी के लक्ष द्वारा वह अयाचक लक्षपती है; बाह्य सिद्धि- 

ऋद्धि की वह वांछा नहीं करता और वह जिनेन्द्र भगवान का सच्चा दास है तथा जगत से उदास है । 

ऐसा सम्यक्त्वी जीव सदैव सुखी हैं | अहा ! जिसके निकट इन्द्र का वैभव तो क्‍या ! किन्तु तीन लोक 

की 'विभूति' भी वास्तव में 'विभूति समान' (राख समान) है--ऐसी चैतन्य की अचिंत्य विभूति 

जिसने अपने अंतर में देखी, वह जीव बाह्य विभूति की वांछा किसलिये करेगा ? 

चैतन्य की ऋद्धि के निकट धर्मी को जगत में किसी ऋद्धि की आकांक्षा नहीं है । जहाँ जीव 

-स्वभाव की प्रतीति हुई, वहाँ कंचन या पाषाण आदि सर्व को अजीव के धर्म जानने से धर्मी को 

उनकी कांक्षा नहीं होती | जगत में प्रशंसा हो या निन्‍्दा हो, किन्तु धर्मी उससे अपना हित-अहित 

नहीं मानता, इसलिये उन्हें तत्सम्बन्धी कांक्षा नहीं है; ज्ञायकस्वभाव की भावना में अन्य 

परभावरूप धर्मों की आकांक्षा ज्ञानी को नहीं होती । इसप्रकार सम्यक्त्वी जीव, जगत में सर्वत्र 

निःकांक्ष है; इसलिये उसे पर की कांक्षाकृत बन्धन नहीं होता किंतु निर्जरा ही होती है । 
क्या इच्छत खोवत सबै, है इच्छा दुःख मूल। 

अरे जीव ! सुख तो तेरे चैतन्यस्वभाव में है, उस सुख Hl THAR तू बाह्य पदार्थों से सुख 

लेने की वांछा क्‍यों करता है ? अपने ज्ञानानन्दस्वभाव की भावना को छोड़कर पर की इच्छा करना, 

वह दुःख का मूल है धर्मी को ज्ञानानन्दस्वभाव के अतिरिक्त अन्य किसी की भावना नहीं है । धर्मी 
को अस्थिरता की इच्छा होती है, उसकी उसे भावना नहीं है; उस इच्छा को वह अपने ज्ञायक 

- स्वभाव से भिन्न जानता है। इसप्रकार इच्छा के अभाव के कारण उसे सर्वत्र निःकांक्षपना ही है 

और उससे उसे निर्जरा ही होती है; वांछा के अभाव के कारण कांक्षा कृत बंधन उसे नहीं होता । 

(३ )सम्यग्दृष्टि का निर्विच्चिकित्सा अंग 

यो न करोति जुगुप्सां चेतयिता सर्वेषामेव धर्माणाम्‌। 

स॒ खलु निर्विचिकित्स: सम्यग्वृष्टिज्ञातव्य: ॥२३१॥ 
मैं एक वीतरागी ज्ञानस्वभाव हँ--ऐसा जहाँ अंतरवेदन हुआ, वहाँ धर्मी को जगत के किसी 

पदार्थ के स्वरूप के प्रति ग्लानि नहीं होती | पदार्थ का ऐसा ही स्वभाव है--ऐसा जानकर धर्मी को 

उसके प्रति दुर्गछा नहीं होती । मैं तो शांत ज्ञानस्वरूप ही हँ--ऐसे ज्ञान वेदन में रहने से ग्लानि का 

अभाव होने से धर्मी को निर्जरा ही होती है, बंधन नहीं होता । किन्हीं रतलत्रय के धारी मुनिराज का 

शरीर काला-कुबड़ा या मलिन हो तो वहाँ धर्मी को जुगुप्सा नहीं होती; वह जानता है कि अहो ! 

आत्मा का स्वभाव तो रलत्रयमय पवित्र है, और यह मलिनता तो शरीर का स्वभाव है; शरीर ऐसे 

ही स्वभाववाला है |--इसप्रकार वस्तुस्वभाव का चिंतवन करनेवाले धर्मात्मा को दुर्गछा-ग्लानि 

नहीं होती, इसलिये उसे ग्लानिकृत बंधन नहीं होता | 

मैं तो ज्ञान हूँ, मेरे ज्ञान में मलिनता नहीं है; तथा मलिन वस्तु को जानते हुए ज्ञान कहीं 

मलिन नहीं हो जाता; मलिनता को जानते हुए धर्मात्मा को ऐसी शंका नहीं होती कि मेरा ज्ञान ही 

मलिन हो गया है। वह तो ज्ञान का नित्य पवित्ररूप ही अनुभव करता है; इसलिये वास्तव में उसे 

दुर्गछा-जुगुप्सा नहीं होती । 

शरीर में क्षुधा-तृषा हो, रोग हो, छेदन-भेदन हो और लोहू की धारा बहे, वहाँ धर्मी उसे 

जड़ की अवस्था जानता है। अरे, मैं तो शाश्वत आत्मा हूँ, यह सब जड़ की अवस्था मुझसे भिन्न 

है--ऐसे सम्यकृभान में वर्तते हुए धर्मात्मा को संयोगीदृष्टि छूट गई है; इसलिये उसे पदार्थ के 

स्वरूप के प्रति द्वेष नहीं होता । अपनी अल्प सहनशीलता से किसी समय अरुचि का भाव हो आये, 

वह तो अस्थिरता जितना दोष है, किन्तु श्रद्धा का दोष नहीं है | देह से भिन्न आत्मा का जिसने निर्णय 

किया होगा, उसे देह की दुर्गन्धित अवस्था के समय दुर्गछा-ग्लानि नहीं होगी; देह मैं नहीं हूँ, मैं तो 

आनन्द हूँ--इसप्रकार आत्मा के ज्ञानानन्दस्वरूप की सुगंध ( भलीवासना) जिसे अपने में प्रविष्ट 

की होगी, उसे देह की दुर्गछादि अवस्था के समय भी ज्ञान की एकता बुद्धि नहीं छूटेगी । 

मेरे आत्मा की पवित्रता का पार नहीं है, मेरा आत्मा तो पवित्रस्वरूप है और यह देहादि तो 

  

  

  

  

  

  

  

  

  

 



अगस्त : १९५८  हे३ : 
  

  स्वभाव से ही अपवित्र हैं,--ऐसा जाननेवाले धर्मात्मा को कहीं परद्रव्य में दुर्गछा नहीं होती; 

इसलिये चाहे जैसे मलिन आदि पदार्थों को देखकर भी वह पवित्र ज्ञानस्वभाव की श्रद्धा से च्युत 

नहीं होता । जिस प्रकार दर्पण में चाहे जैसे मलिन पदार्थों का प्रतिबिम्ब पड़ने पर भी वहाँ दर्पण को 

उनके प्रति दुर्गछा नहीं होती; उसी प्रकार ज्ञानस्वरूप स्वच्छ दर्पण में चाहे जैसे पदार्थ ज्ञात हों, 

तथापि दुर्गछा-द्वेष करने का उसका स्वभाव नहीं है ।--ऐसे ज्ञानस्वभाव का अनुभवन करनेवाले 

ज्ञानी को दुर्गछा का अभाव हो ने से बंधन नहीं होता, किंतु निर्जरा ही होती है । 

( ४ ) सम्यग्दृष्टि का अमूढ़दृष्टि अंग 
यो भवति असंमूढ: चेतयिता संदृष्टि: सर्वभावेषु । 
a Ga sae gi: सम्यग्दृष्ट्िज्ञातव्य: ॥२३२॥ 

जिसे आत्मा के ज्ञानानन्दस्वरूप की दृष्टि हुई है, वह धर्मात्मा अनेक प्रकार की विपरीत 

बातें सुनकर भी उलझन में नहीं पड़ता; विपरीत युक्तियाँ सुनकर भी उसे अपने स्वरूप में उलझन 

याशंका नहीं होती । पूर्व के पंडित कुछ कहें, पश्चिम के कुछ कहें, उत्तर के कुछ कहें और दक्षिण 

के कुछ कहें--इसप्रकार अनेक विद्वान भिन्न-भिन्न अनेक प्रकार से कहें तो वहाँ सम्यक्त्वी 

धर्मात्मा को उलझन नहीं होती कि यह सत्य होगा या यह |! अनेक बड़े-बड़े विद्वान मिलकर 

विपरीत प्ररूपणा करते हों तो वहाँ धर्मी उलझन में नहीं पड़ जाते; किन्तु ज्ञानानन्दस्वभाव की जो 

दृष्टि हुई है, उसमें निःशंकरूप से वर्तते हैं | सम्यकत्वी सर्व पदार्थों के स्वरूप को यथार्थ जानता है। 
शास्त्रों में पूर्वकाल के तीर्थंकरों आदि का, दूरवर्ती असंख्य द्वीप-समुद्र आदि का, महाविदेहादि 

क्षेत्रादि का तथा सूक्ष्म परमाणु आदि का वर्णन आता है; वहाँ धर्मी को शंका-उलझन नहीं होती कि 
यह कैसे हो सकता है ? मैं तो ज्ञायकभाव हूँ; ज्ञायकभाव में मोह ही नहीं है तो उलझन कैसी ? वह 
निर्मोहरूप से अपने ज्ञानस्वरूप का ही अनुभव करता है | जिस प्रकार लोक में चतुर व्यक्ति अनेक 

प्रकार की कठिन समस्याएँ आ जाने पर भी उलझन में नहीं पड़ते, किंतु उन्हें हल कर लेते हैं; उसी 

प्रकार धर्मात्मा अपने स्वभाव के पंथ में उलझन में नहीं पड़ते; अनेक प्रकार की जगत की 

कुयुक्तियाँ आ जायें, तथापि वे अपने आत्महित के कार्य से विचलित नहीं होते; किन्तु उनमें से 

अपना आत्महित ढूंढ़ लेते हैं | अस्थिरताजन्य उलझन कहीं श्रद्धा को दूषित नहीं करती, इसलिये 

श्रद्धा के विषय में तो उलझन का उन्हें अभाव ही है; ऐसी श्रद्धा के बल से धर्मी को निर्जरा ही होती 

जाती है, बंधन नहीं होता । सर्व भावों के प्रति कहीं भी उन्हें विपरीत दृष्टि नहीं होती, इसलिये धर्मी 

की दृष्टि में उलझन का अभाव है 

  

  

  

    

  

  

    

  

  

  

  

  

   



23%: आत्मधर्म : १६० 

जैसे--किसी साहूकार के पास लाखों-करोड़ों की पूँजी हो और कोई विरोधी व्यक्ति 

उसकी पेढ़ी पर लिख जाये कि 'यह व्यक्ति दिवालिया हो गया है '--इसप्रकार कदाचित्‌ अनेक 

व्यक्ति मिलकर प्रचार करें, तथापि वह साहूकार उलझन में नहीं पड़ता, आकुलित नहीं होता; वह 

निःशंकरूप से जानता है कि मेरी सब पूंजी मेरे पास सुरक्षित है; लोग भले ही चाहे जैसा कहें किन्तु 

मेरा हृदय और मेरी पूंजी तो मैं ही जानता हूँ । इसप्रकार उस साहूकार को उलझन नहीं होती । 

उसी प्रकार सम्यग्दृष्टि धर्मात्मा निःशंकरूप से जानता है कि मेरे चैतन्य की ऋद्धि मेरे पास 

मेरे अंतर में है; बाह्य दृष्टि लोग भले ही अनेक प्रकार से विपरीत कहें या निनदा करें किन्तु धर्मी को 

अपने अंतर स्वभाव की प्रतीति में उलझन नहीं होती। लोग भले ही चाहे जैसा कहें किन्तु मेरे 

स्वभाव की प्रतीति का वेदन मैं करता हूँ; मेरे स्वभाव की श्रद्धा निःशंकरूप से सुरक्षित पड़ी है; मेरा 

वेदन-मेरे चैतन्य की पूंजी-तो मैं ही जानता हूँ; इसप्रकार धर्मी जीव को अपने स्वरूप में कभी 
उलझन नहीं होती; इसलिये मूढ़ता कृत बंधन उसे नहीं होता, किंतु निर्जरा ही होती है । 

[इस लेख का शेष भाग अगले अंक में पढ़िये ! ] 

  

  

  

  

  

  

  

  

  

  

  

जिज्ञासुओं के लिये स्वर्णावसर 
आसोज सुद १५ तक के लिये कुछ ग्रन्थों के मूल्य में कमी 

१- लघु जैन सिद्धान्त प्रवेशिका-- 

जिसमें तत्त्वज्ञान के सुगम शैली से प्रवेश पाने के लिये शास्त्राधार सहित सुगम और 

प्रयोजनभूत प्रश्नोत्तर हैं। मूल्य ०-१९ नये पैसे | एकसाथ २८ बुक में १२॥) टका के हिसाब से 

कमीशन देंगे और १०० बुक मंगाने पर २५) टका कमीशन देंगे । 

२- श्री समयसार प्रवचन भाग- ३ हिन्दी ४ ॥ ) वाला अर्ध मूल्य में 
३- भेद विज्ञानसार २ ) वाला अर्ध मूल्य में



अगस्त : १९५८ + ३५ : 
  

४- श्री जैन तीर्थ पूजा पाठ संग्रह- 

जो भक्ति पूजा और तीर्थयात्रा के समय जिनेन्द्ों की बड़ी-बड़ी पूजा के लिये उपयोगी 

पुस्तक है । जिसमें भारतवर्ष के प्राय: सब तीर्थक्षेत्र तथा अतिशय क्षेत्रों में पूजा के समय जो प्राचीन 

पूजायें चल रही हैं, वे हैं, और यात्रियों के लिये तीर्थक्षेत्रों के विषय में प्रयोजनभूत आवश्यक 
जानकारी और कहाँ से कहाँ जाना इत्यादि वर्णन होने से अति उपयोगी है । बहुत अच्छे कागज पर 
सुन्दर ढंग से बड़े टाइप में छपी है, बढ़िया कपड़े की जिल्द पत्र सं० ३०० मूल्य १-४५ पोस्टेजादि 

अलग। १० पुस्तक एक साथ लेने पर २५) प्रतिशत कमीशन और एक ग्रंथ में दस टका कमीशन 

देंगे।पोस्टेजादि अलग। 
७- ज्ञानस्वभाव और ज्ञेयस्वभाव- 

जो जैनधर्म का महत्वपूर्ण तात्त्तिक और प्रयोजनभूत ग्रन्थ है । जो जिज्ञासुओं के लिये सर्व 
समाधानरूप अपूर्व वस्तु स्वभाव के ज्ञानमय तत्त्वदृष्टि प्रगट करनेवाली महान चीज़ है। इसके 

मुख्य विषय-- 

१- क्रमबद्धपर्याय के स्वरूप का विस्तारपूर्वक स्पष्टीकरण तथा उनमें दोष कल्पना का 

निराकरण है। 

२- सम्यक्‌ अनेकान्तगर्भित सम्यक्‌ नियतवाद-जिसमें पुरुषार्थ, स्वभाव, काल, नियति 

और कर्म ये पंच समवाय और क्रमबद्ध के निर्णय में स्वसन्मुख होने का सच्चा पुरुषार्थ तथा 

अनेकान्त | 

३- अनेकान्त, निमित्त-उपादान, निश्चय-व्यवहार। ४ - द्रव्य-पर्याय संबंधी अनेकान्त । 

५- अनन्त पुरुषार्थ। ६. वस्तुविज्ञान अंक, जिसमें श्री प्रवचनसारजी गाथा ९९ के ऊपर 

पू० श्री कानजी द्वारा प्रवचनों का सार है। ७- आत्मा कौन है और कैसे प्राप्त हो, इस विषय में 
प्रवचनसार शास्त्र में ४७ नयों द्वारा आत्मद्रव्य का वर्णन है, उस पर खास प्रवचनों का सार--जिसमें 

नियतनय, अनियतनय, कालनय, अकालनय से वर्णन है । बढ़िया जिल्द सुन्दर कागज व आकर्षक 

बढ़िया टाइप में उत्तम छपाई है, पत्र सं० ४०० मूल्य २-५० नये पैसे | ५० पुस्तक लेने पर १० टका 
के हिसाब से कमीशन देंगे । 

  

  

  

  

  

  

  

  

  

  

  

  

पता--श्री दि० जैन स्वाध्याय मंदिर ट्स्ट 

सोनगढ़ ( सौराष्ट्र )



नया प्रकाशन 

मोक्षशास्त्र ( तत्त्वार्थसृत्रजी ) दूसरी आवृत्ति 
छपकर तैयार हो गया है । तत्त्वज्ञान के जिज्ञासुओं द्वारा उसकी बहुत समय से जोरों   

से माँग है, जिसमें सर्वज्ञ वीतराग कथित तत्त्वार्थों का और सम्यग्दर्शन आदि का निरूपण 

  सुगम और स्पष्ट शैली से किया गया है, सम्यक्‌ अनेकान्तपूर्वक नयार्थ भी दिये हैं और 

जिज्ञासुओं के समझने के लिये विस्तृत प्रश्नोत्तर भी नय-प्रमाण द्वारा-सुसंगत शास्त्राधार 
  

सहित दिये गये हैं, अच्छी तरह संशोधित और कुछ प्रकरण में प्रयोजनभूत विवेचन 

बढ़ाया भी है, शास्त्र महत्वपूर्ण होने से तत्त्व प्रेमियों को यह ग्रन्थ अवश्य पढ़ने योग्य है, 
  

पत्र सं० ९०० मूल्य लागत मात्र, ५) पोस्टेज आदि अलग। पचास ग्रन्थ मंगानेवाले को 

दस टका कमीशन; सौ पुस्तक में बीस टका कमीशन और १० पुस्तक से कम मंगाने पर 

कमीशन नहीं देंगे । 

मंगानेवालों की संख्या बहुत होने से आगे से ग्राहक होनेवालों को प्रथम मिलेगा। 

ओर्डर शीघ्र भेज दीजियेगा | सुभीते के लिये मदनगंज से भी पुस्तक भेजी जावेगी | 

पता--श्री दि० जैन स्वाध्याय मंदिर टूस्ट 

सोनगढ़ ( सौराष्ट्र ) 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
मूल में भूल Il) ज्ञानस्वभाव ज्ञेयस्वभाव २॥) 
श्री मुक्तिमार्ग I=) Were RIK 

श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 
श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ % IN) भेदविज्ञानसार २) 
प्रवचनसार ५) अध्यात्मपाठ्संग्रह ५) 
EWES ३). समयसार पद्मानुवाद |) 

चिद्विलास १०). निमित्तनैमित्तिकसंबंध क्या है ? =) 
आत्मावलोकन १) €ृ़स्तोत्रत्रयी ॥) 
मोक्षमार्ग-प्रकाशक की किरणें प्र». १०). लघु जैन सिद्धांत प्रवेशिका =) 

द्वितीय भाग २) *आत्मधर्म मासिक लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-२-३-५- 

द्वितीय भाग IK) ६-७-८-१० वर्ष 3111) 
जैन बालपोथी |). शासन प्रभाव =) 

हिन्दी आत्मधर्म की फाइलें 
वर्ष १, २, ३, ५, ६, ७,, ८, १० यह आठ फाइलें एक साथ 
लेने वालों को ३०-०-० के बदले २०-०-० में दी जायेंगी। 

wat मिलने का कर 
अतिरिक्त स्वाध्याय ate [डाकव्यय ] सोनगढ़ ( सौराष्ट्र)             
  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री जैन स्वाध्याय मंदिर टूस्ट के लिये--नेमीचन्द बाकलीवाल।

